
ՀԻՄՆԱՎՈՐՈՒՄ
“ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ  11-Ի N 1298-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, <<ՄՇԱԿՈՒԹԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ>> ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ, ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐ ՎԵՐԱԿԱԶՄԱԿԵՐՊԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԱՊՐԻԼԻ 17-Ի N 419   ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ,  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի  N 1317-Ն, 2003 ԹՎԱԿԱՆԻ ՀՈՒՆՎԱՐԻ 30-Ի N 84-Ն, 2003 ԹՎԱԿԱՆԻ ՆՈՅԵՄԲԵ​ՐԻ 21-Ի N 1535-Ն ԵՎ 2005 ԹՎԱԿԱՆԻ ՓԵՏՐՎԱՐԻ 10-Ի N 119-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱ​ՉԵԼՈՒ ՄԱՍԻՆ” ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ փոփոխություններ և լրացում կատարելու, <<Մշակութային ծրագրերի իրականացման գրասենյակ>> պետական հիմնարկ ստեղծելու, մի շարք պետական ոչ առևտրային կազմակերպություններ վերակազմակերպելու, Հայաստանի Հանրապետության Կառավարության 2002 թվականի ապրիլի 17-ի N 419 որոշման մեջ փոփոխություններ կատարելու, 2002 թվականի օգոստոսի 22-ի 1317-Ն, 2003 թվականի հունվարի 30-ի N 84-Ն, 2003 թվականի նոյեմբերի 21-ի N 1535-Ն և 2005 թվականի փետրվարի 10-ի N 119-Ն որոշումներն ուժը կորցրած ճանաչելու մասին>> Հայաստանի Հան​րա​պե​տության Կառավարության նախագծի ընդունումը պայմանավորված է`

1) նախարարության կառուցվածքային և առանձնացված ստորաբաժանումների գործառույթների հստակ տարանջատման և դասակարգման անհրաժեշտությունից, ձևավորված համալիր վերլուծության իրականացման արդյունքում և Հայաստանի Հանրա​պե​տու​թ​յան վարչապետի 2010 թվականի փետ​րվարի 3-ի և փետրվարի 9-ի N 02/11.3/2076-10 և N 02/11.3/1158-10 հանձնարարականների կատա​րումն ապահովելու նպատակով,
2) <<Մշակութային ծրագրերի իրականացման գրասենյակ>> պետական հիմնարկի ստեղծմամբ,

3) նախարարության ենթակայության պետական ոչ առևտրային կազմակերպությունների գործունեության միասնական սկզբունքների ձևավորմամբ, ստեղծագործական կոլեկտիվների իրավական կարգավիճակի, նպատակային ծրագրերի և փոխհարաբերությունների հստակեցմամբ և դրանց գործունեության առավել ճկուն համակարգի ձևավորմամբ, ֆինանսավորման մեխանիզմների արդյունավետության բարձրացմամբ,
4) մշակույթի ոլորտի մասնագետների պատրաստման արդյունավետ համակարգի ձևավորմամբ,

5) վերը նշված գործողությունների իրականացման արդյունքում մի շարք իրավական ակտեր ուժը կորցրած ճանաչելու անհրաժեշտությամբ:

Արդյունքում` որոշման նախագծով.

1. հստակեցվում և տարանջատվում են նախարարության կառուցվածքային և առանձնացված ստորաբաժանումների գործառույթները, վերանվանվում են նախարարության աշխատակազմի կառուցվածքային ստորաբաժանումները, իսկ իրավաբանական և վերահսկողության վարչությունը վերակազմակերպվում է իրավաբանական վարչության և ներքին աուդիտի բաժնի,

2. <<Մշակութային ծրագրերի իրականացման գրասենյակ>> պետական հիմնարկի ստեղծումը կնպաստի` օտարերկրյա պետությունների և միջազգային վարկատու կազմակերպությունների կողմից Հայաuտանի Հանրապետությանը տրամադրվող վարկային ու դրամաշնորհային միջոցների հաշվին մշակույթի ոլորտի ծրագրերի իրականացմանը,
3. ձևավորվում են մշակութի տարբեր ոլորտների զարգացմանը նպաստող ազգային կենտրոններ` <<Տեղեկատվական-Վերլուծական և հասարակայնության հետ կապերի կենտ​​​​րոն>>, <<Կոմիտասի անվան կամերային երաժշտության տուն>>, <<Հայաստանի պետական կամերային նվագախումբ>>, <<Հայաստանի հնագույն երաժշտության <<Տաղարան>> համույթ>>, <<Հայաստանի <<Տկզար>> պետական նվագախումբ>>, <<Հայաստանի գուսանական և ժողովրդական երգի պետական համույթ>>, <<Հայաստանի ժողովրդական նվագարանների նվագախումբ>>, <<Ժողովրդական ստեղծագործության և արհեստագործության կենտրոն>>, <<Հովհաննես Շարամբեյանի անվան ժողովրդական արվեստի թանգարան>> և <<Երևանի էստրադային և ջազային արվեստի պետական քոլեջ>>  պետական ոչ առևտրային կազմակերպությունների վերակազմակերպման արդյունքում և միասնական պետական քաղաքականություն իրականացման նպատակով, այն է.
ա. <<Գրքի և հրատարակչական գործի կենտրոն>> պետական ոչ առևտրա​յին կազմա​կեր​պությունը, որը կիրականացնի պետական քաղաքականությունը տվյալ ոլորտում:
բ. <<Կամերային երաժշտության ազգային կենտրոն>> պետական ոչ առևտրա​յին կազմա​կեր​պությունը, որը իր մեջ կմիավորի <<Կոմիտասի անվան կամերային երաժշտության տուն>>, <<Հայաստանի պետական կամերային նվագախումբ>>, <<Հնագույն երաժշտության <<Տաղարան>> համույթ>> պետական ոչ առևտրա​յին կազմա​կեր​պությունները և իրավական կարգավիճակ չունեցող` <<Հովեր>>, <<Կամերային երգչախումբ>>, <<Մենակատարների անսամբլ>>, <<Հայաստանի պետական կամերային երգչախումբ>> ստեղծագործական կոլեկտիվները:
գ. <<Ժողովրդական երաժշտության ազգային կենտրոն>> պետական ոչ առևտրա​յին կազմա​կեր​պությունը, որը իր մեջ կմիավորի <<Հայաստանի <<Տկզար>> պետական նվագախումբ>>, <<Հայաստանի գուսանական և ժողովրդական երգի պետական համույթ>>, <<Հայաստանի ժողովրդական նվագարանների նվագախումբ>> պետական ոչ առևտրա​յին կազմա​կեր​պությունները:
դ. <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպությունը, որը իր մեջ կմիավորի <<Ժողովրդական երաժշտության ազգային կենտրոն>> և <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրա​յին կազմա​կեր​պությունները, ինչը հնարավորություն կստեղծի արդյունավետ կենտրոնացված կառավարմանը, ֆինանսական միջոցների նպատակային օգտագործմանը և կնպաստի ժողովրդական ստեղծագործության և ավանդական ժողովրդական արհեստների պահպանությանը, ուսումնասիրմանը, տարածմանը և հանրահռչակմանը, ինչպես նաև կստեղծվի կապը ժամանակակից ստեղծագործության և թանգարանի միջև:  
ե. <<Երևանի երիտաuարդական փորձարարական պետական թատրոն>> պետական ոչ առևտրային կազմակերպությունը կվերակազմակերպվի` <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպության, ինչը կնպաստի թատերական արվեստի զարգացմանը և կիրականացնի պետական քաղաքականությունը տվյալ ոլորտում, ինչպես նաև կկարգավորվի <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպության տարածքի հետ կապված հարցերը:
զ. Կմիավորվեն <<Երևանի էստրադային և ջազային արվեստի պետական քոլեջ>> և <<Երևանի մշակույթի պետական քոլեջ>> պետական ոչ առևտրա​յին կազմա​կեր​պությունները, ինչը հնարավորություն կստեղծի արդյունավետ կենտրոնացված կառավարմանը, ֆինանսական միջոցների նպատակային օգտագործմանը և կնպաստի ավելի արդյունավետ նախնական մասնագիտական և միջին մասնագիտական կրթական ծրագրերի իրականացմանը: 
4. Հայաստանի Հանրապետության Կառավարության 2002 թվականի ապրիլի 17-ի N 419 որոշման մեջ փոփոխություններ կատարելու, ինչպես նաև Հայաստանի Հանրապետության Կառավարության 2002 թվականի օգոստոսի 22-ի 1317-Ն, 2003 թվականի հունվարի 30-ի N 84-Ն, 2003 թվականի նոյեմբերի 21-ի N 1535-Ն և 2005 թվականի փետրվարի 10-ի N 119-Ն որոշումներն ուժը կորցրած ճանաչելու անհրաժեշտությունը պայմանավորված է վերոհիշյալ կազմակերպությունների վերակազմակերպման հետ, մասնավորապես` Հայաստանի Հանրապետության Կառավարության 2002 թվականի ապրիլի 17-ի N 419 որոշմամբ նախատեսված պետական ոչ առևտրային կազմակերպությունների ցանկերը շարադրվում են նոր խմբագրությամբ և Հայաստանի Հանրապետության մշակույթի նախարարության անվանումը համապատասխանեցվում է <<Հայաստանի Հանրապետության կառավարության կառուցվածքի մասին>> Հայաստանի Հանրապետության օրենքի 1-ին հոդվածի 11-րդ կետի պահանջներին:







